
SALUTASI SEWAJARNYA

Alhamdulillah, segala puji dan syukur dipanjatkan ke hadrat
Allah SWT kerana dengan izin dan kurnia-Nya dapat kita
bersama-sama hadir dalam Program Pemerkasaan
Wanita & Komuniti MARA 2026 Peringkat Parlimen Kuala
Krai dengan tajuk “Wanita dan Komuniti Memperkasa
Keusahawanan”. Syabas dan tahniah diucapkan kepada
Pejabat MARA Negeri Kelantan amnya dan Pejabat MARA
Daerah Kuala Krai khususnya serta semua yang terlibat
secara langsung atau tidak langsung bagi menjayakan
program Yyang memberi fokus kepada pemerkasaan
usahawan wanita dalam bidang keusahawanan dan

pendidikan di Parlimen Kuala Krai, Kelantan.

Terima kasih atas usaha tuan-tuan dan puan-puan yang
begitu komited merangka dan menyediakan pelbagai
pengisian dan program untuk mendekati masyarakat
setempat khususnya usahawan wanita. Hari ini kita
mengumpulkan 200 peserta daripada seluruh Kuala Krai
yang melibatkan 4 DUN iaitu DUN Mengkebang, Guchil,
Manek Urai dan Dabong. Tahniah kerana anda adalah
wanita yang hebat. Program ini akan menjadi medan
penyampaian informasi berkaitan kemudahan Ekosistem

Keusahawanan MARA yang meliputi latihan keusahawanan,

premis perniagaan dan skim pembiayaan perniagaan.

Dalam membangunkan keusahawanan, MARA mempunyai
ekosistem yang lengkap merangkumi aspek pembangunan
usahawan, pembangunan bisnes dan sokongan perniagaan.
Ekosistem ini telah berjaya mengangkat komuniti usahawan
untuk melebarkan perniagaan masing-masing di dalam
pelbagai industri. MARA telah berjaya melahirkan seramai

1,289,210 usahawan sejak penubuhannya.

Untuk rekod, lebih 60 ribu usahawan kini sedang menerima
pelbagai bantuan dalam ekosistem keusahawanan MARA di
seluruh negara. Jumlah ini merupakan bukti dan usaha
MARA secara Dberterusan dalam membangun dan
memperkukuhkan kumpulan usahawan Bumiputera di

negara kita.



5.

BANTUAN PEMBIAYAAN & KEMUDAHAN MARA

Hadirin yang dikasihi,
Untuk Negeri Kelantan sahaja, MARA Kelantan telah diberi
peruntukan sebanyak RM1.19 juta membantu usahawan
dalam bentuk latihan keusahawanan dan bantuan
kemudahan MARA (Geran) dengan menyasarkan seramai
863 usahawan dalam tahun 2026. Setakat 30 April 2026
sebanyak RM337,000.00 telah dibelanjakan melibatkan

seramai 550 orang usahawan.

Mungkin ada yang tidak tahu bahawa MARA sebenarnya
menawarkan pembiayaan khas untuk usahawan wanita
menerusi skim pembiayaan DanaNITA di mana pembiayaan
ini bertujuan sebagai galakan untuk mengembangkan
perniagaan dan juga memperhebatkan penyertaan wanita
dalam aktiviti keusahawanan bagi menjana ekonomi

keluarga dan negara.

Skim pembiayaan untuk DanaNITA bagi negeri Kelantan
sahaja telah diluluskan sebanyak RM2,055,000.00 juta bagi
tahun 2025 sehingga sekarang dan seramai 50 orang
usahawan wanita yang menerima manfaat daripada skim
pembiayaan ini. Dan saya difahamkan, seramai 3 usahawan
wanita daripada Daerah Kuala Krai telah menerima

kemudahan Skim Pembiayaan DanaNITA yang berjumlah

8.

RM65,000.00 ribu bagi tahun 2026. Selain daripada
pembiayaan perniagaan, bagi tahun ini seramai 3 orang
usahawan Kuala Krai telah menerima kemudahan
pembiayaan berjumlah RM470,000.00. Tahniah kepada

semua penerima.

PERANAN WANITA DAN CABARAN PERNIAGAAN

Hadirin sekalian,

Kita selalu mendengar bait-bait keramat ini, ‘Tangan Yang
Menghayun Buaian, Mampu Menggoncang Dunia’.
Menggambarkan kehebatan wanita dalam setiap sentuhan
lembut seorang wanita berpotensi menciptakan perubahan
besar kepada dunia. Ini kerana wanita ini dalam sopan ada
lembutnya, dalam lembut ada tabahnya, dalam tabah ada

sabarnya, dalam sabar ada tegasnya. ltulah Wanita.

Wanita bukan sahaja memainkan peranan utama
dalam pembentukan generasi akan datang malah
merupakan penjana ekonomi yang penting sebagai contoh
majoriti peniaga di Pasar Siti Khadijah, Kota Bharu Kelantan
terdiri daripada kaum wanita dan kalau kita lihat juga di
dalam sektor pekerjaan, wanita mempunyai peranan penting
sebagai pembuat keputusan dalam sesebuah organisasi.
Penganjuran program hari ini adalah untuk pemerkasaan

dan pembangunan wanita.

11,

Istimewanya program pemerkasaan wanita di Kuala Krai ini,
selain daripada perkongsian berkaitan keusahawanan, kita
juga memberi penghargaan dan menerapkan ciri-ciri
kepimpinan dalam kalangan wanita di mana setiap wanita
memiliki peluang yang sama rata untuk mencapai impian. Di
samping itu, usahawan juga diberi peluang untuk membuka
booth jualan di mana para usahawan wanita dihimpun dan
dijemput untuk turut berniaga dan membina jaringan
perniagaan. la bukan sekadar membuka peluang
perniagaan, tetapi program ini juga sebagai medium untuk
mempromosikan produk jualan di ruang pameran semasa
pelaksanaan program. Secara tidak langsung dapat
mengembangkan perniagaan masing-masing di dalam

pelbagai industri.

Sebagai usahawan, kita tidak boleh lari daripada
cabaran. Oleh itu, kita perlu bersedia dengan transformasi
perniagaan dari semasa ke semasa. Antara cabaran
yang dihadapi oleh usahawan wanita pada hari ini ialah
dari segi faktor sumber. Sumber yang dimaksudkan
termasuklah sumber kewangan yang menjurus kepada
modal permulaan, modal pusingan dan modal untuk
pengembangan perniagaan serta sumber bahan mentah
dan peralatan. Saya menyeru usahawan wanita Kuala Krai,
rebutlah peluang yang masih ada sama ada pembiayaan

mahu pun latihan yang akan menyokong kepada

12.

13.

pengembangan perniagaan. Pihak MARA sentiasa
mengalu-alukan kehadiran anda untuk mendapatkan
khidmat nasihat dan maklumat yang terkini berkaitan
kemudahan MARA dan skim pembiayaan yang terkini di
Pejabat MARA Daerah yang berdekatan

Hasrat MARA bukan sekadar melahirkan ramai usahawan
tetapi juga memberikan perhatian kepada usaha
membentuk usahawan-usahawan yang memiliki daya
tahan dan daya saing yang tinggi. Ini kerana MARA
percaya bahawa usahawan adalah nadi kepada ekonomi
negara. Dengan menjalankan perniagaan kalian mampu
membantu lebih ramai orang melalui penciptaan peluang
pekerjaan, merangsang pertumbuhan ekonomi dan

memperkukuhkan struktur ekonomi tempatan.

Walau bagaimanapun Kkini kita berhadapan dengan
perubahan landskap teknologi digital yang cepat yang akan
memberi cabaran terutamanya kepada usahawan di luar
bandar antaranya kecerdasan buatan (Al), data besar (big
data), Pengkomputeran awan (cloud), Internet of Things
(IoT) dan lain-lain. Namun, kita kena adaptasi perubahan ini,
kerana era digitalisasi adalah satu keperluan strategik
kepada usahawan untuk terus bersaing dan maju dalam
perniagaan. Bagi mendepani cabaran ini MARA menyediakan

pelbagai latihan berorientasikan teknologi dan digitalisasi melalui

14.

15.

Bahagian Pembangunan Usahawan (BPU) dengan matlamat
adalah untuk mengangkat usahawan wanita luar bandar

khususnya supaya celik digital dan tidak ketinggalan.

Di bawah Program Pembangunan Usahawan MARA
(PUSMA) diperkenalkan Program Pendigitalan Perniagaan
(DIGITALBIZ) bagi menggalakkan usahawan Bumiputera
dalam penggunaan teknologi dan aplikasi digital sekaligus
mempersiapkan usahawan untuk menghadapi cabaran

dunia IR 4.0 yang semakin berkembang pesat.

Program Pendigitalan Perniagaan (DIGITALBIZ) ini
merangkumi 4 skop utama iaitu transformasi digital,
pemasaran digital, pembuatan digital dan kit pemulaan
digital. Langkah ini diambil bagi menyokong usahawan untuk
bergerak seiring dan meningkatkan elemen digitalisasi

pengoperasian perniagaan.

PROGRAM PEMERKASAAN WANITA & KOMUNITI MARA

16.

17.

18.

2026

Hadirin yang dihormati,

Program pemerkasaan wanita ini dianjurkan khas untuk
memberi pendedahan ke peringkat akar umbi terutamanya
wanita luar bandar untuk terlibat dalam bidang
keusahawanan. Inisiatif ini diambil dalam usaha mencapai
keseimbangan dan kemajuan yang inklusif kepada wanita

terutamanya usahawan.

Lebih  menggembirakan saya, pada hariini MARA telah
menyediakan slot khas dengan tema “Wanita dan
Komuniti Memperkasa Keusahawanan” yang
mencerminkan pemerkasaan wanita adalah inspirasi
kepada pembangunan komuniti melalui penjanaan ekonomi,
pembangunan sosial, pembinaan rangkaian sokongan
selaras dengan Rancangan Malaysia Ketiga Belas, 2026-
2030 (RMK-13), memberi penekanan ke arah memperkasa
peranan wanita bagi membolehkan mereka sama-sama
menyumbang secara signifikan untuk pembangunan

negara.

Saya yakin anda yang hadir pada hari ini juga adalah antara
wanita yang komited, berani, berwawasan dan berdaya saing
dalam memacu kemajuan bukan sahaja untuk diri sendiri tetapi

juga memberi manfaat kepada kehidupan masyarakat dan negara.



Hadirin yang dikasihi,

19.

20.

21.

Sekali lagi saya merakamkan ucapan syabas dan tahniah
kepada Pejabat MARA Negeri Kelantan, subsidiari MARA,
pempamer dan semua usahawan yang hadir menjayakan
Program Pemerkasaan Wanita & Komuniti 2026 Peringkat
Parlimen Kuala Krai, Kelantan. Semoga semua usahawan
wanita yang hadir pada hari ini mendapat manfaat daripada

program yang MARA anjurkan ini.

Saya juga berharap agar Program Pemerkasaan Wanita ini
dapat menjadi satu usaha permulaan untuk kita lebih dekat
dengan masyarakat akar umbi menerusi ekosistem MARA
dan merakyatkan MARA.

Akhir kata, tahniah dan terima kasih kepada semua yang
menjayakan program ini. Dengan lafaz
Bismillahhirrahmanirrahim saya dengan penuh sukacitanya
merasmikan PROGRAM PEMERKASAAN WANITA &
KOMUNITI MARA 2026 PERINGKAT PARLIMEN KUALA
KRAI, KELANTAN.

Sekian Wabbillahi Taufiq Wal Hidayah

Wassalamualaikum Warahmatullahi Wabarakatuh

